
 

Práctica sobre crise política, económica e social 

durante o reinado de Afonso XIII 
 

Explica as causas, as características e as consecuencias da crise do sistema liberal da 

Restauración usando correctamente os termos: artigo 29 da Lei Electoral de Antonio 

Maura, Barranco do Lobo, Canalejas, desastre de Annual, expediente Picasso, guerra 

colonial en Marrocos, gobernos de concentración, inflacción, Cambó, nacionalismos, 

semana tráxica, rexeneracionismo. 

Docto. 1: O ideario e os intereses de José Canalejas (elaboración propia partindo de Salvador 

Forner, 1993, Canalejas y el partido Democrático Liberal, Madrid, pax. 64). 
José Canalejas fora Ministro de Agricultura no goberno presidido por Práxedes Mateo Sagasta en 1902. 

Pertencía á corrente do liberalismo social e defendía o acceso á propiedade da terra do proletariado 

agrícola do Sur a través de expropiacións forzosas, e a consolidación dun sector próspero de pequenos 

e medianos campesiños donos de seu no norte peninsular mediante o fomento do crédito, o ensino 

agrícola e o dereito de asociación. Segismundo Moret desprazouno do control do partido liberal-

fusionista co apoio, entre outros, de Montero Ríos, e Canalejas fundou o partido Demócrata Monárquico 

en 1907. O principal amigo político que tiña en Galicia era Manuel Portela Valladares, deputado dende 

1905 polo distrito da Fonsagrada. 

Docto. 2. UXT e CNT convocan unitariamente a folga xeral en agosto de 1917. 
“Pedimos a constitución dun Goberno Provisional que asuma os poderes executivo e moderador, e 

prepare, previas as modificacións imprescindibles nunha lexislación viciada, a celebración de eleccións 

sinceras, dunhas Cortes Constituíntes que aborden en plena liberdade os problemas fundamentais da 

constitución política do país. Mentres non se acade ese obxectivo, a organización obreira está 

absolutamente decidida a manter a súa actitude de folga […] Cidadáns: non somos instrumentos de 

desorde, como na súa impudicia nos chaman con frecuencia os gobernantes que padecemos. 

Aceptamos unha misión de sacrificio polo ben de todos, pola salvación do pobo español, e solicitamos o 

voso concurso. ¡Viva España!”. 

Docto 3: Comunicado dunha manifestación de mulleres (Barcelona 1918). 

¡MULLERES DE BARCELONA, todas ó mitin!  

Esta tarde ás catro terá lugar o ¡MITIN DA FAME no local do GLOBO! 
SITO NO SALON DE SAN JUAN 

Para patentizar a infamia do Goberno, aliado con acaparadores e comerciantes; para demostrar a todas 

as mulleres españolas o que valemos cando queremos e que non estamos dispostas a consentir que os 

nosos fillos morran de fame e para tomar radicais acordos sobre os alugueiros, xornais e subsistencias, 

que ningunha falte ó mitin. Así demostraremos a nosa forza, a nosa razón e o noso dereito: a xustiza. 

Docto 4: Manuel GONZALEZ DE MOLINA reflexiona sobre a expansión do anarquismo no campo 

español, 1994, "Siete problemas en la interpretación tradicional sobre el movimiento social campesino 

andaluz", Historia y Fuente Oral, nº. 8, pp. 25-54). 

"El Anarquismo con su lenguaje claro y simplificado que le hacía más apto para comunicar con una 

cultura oral que letrada, constituía la expresión ideológica más radical y organizada del rechazo 

campesino a las nuevas relaciones sociales capitalistas. Por el contrario, el Marxismo que consideraba al 

campesinado como un residuo de la Historia llamado a desaparecer, creía necesaria su disolución para, 

desde la aceptación del marco capitalista, impulsar la lucha que finalmente, conduciría al Socialismo; un 

socialismo más fábrica y de las ciudades que de los campos y de las comunidades rurales. Se explica 

así que el Anarquismo como ideología pro-campesina, tuviera más oportunidades de triunfar en el campo 

andaluz, cuando los campesinos libraban las batallas decisivas contra la implantación del nuevo orden 

burgués... se explica que haya tenido la hegemonía en aquellos sectores del campesinado sin tierra que 

más decididamente se han opuesto a su liquidación como clase". 

Docto 5: Balfour, S., 2002, Abrazo mortal (p. 384):  

“A guerra de Marrocos foi esencial para sustentar no aparato militar colonial unha identidade nacional 

española baseada no culto católico e no idioma castelán obrigatorios no Exército fronte á diversidade e 

mesmo á confrontación entre as identidades complexas existentes entre os soldados”. 

Docto 6: (extraído do artigo de Ceferino de Blas titulado “Paz Andrade, cronista de la guerra máis 

viguesa de la historia”, Faro de Vigo, 22-6-2011). 

[…] En el verano de 1921, la España habituada a perder a sus hijos en las contiendas coloniales 

quedaba atónita al propalarse la noticia de la muerte del general Silvestre y de siete mil soldados 

españoles, en lo que pasará a la historia como el desastre de Annual [...] La indignación patriótica que 

surge en el país por la matanza de Annual tiene en Vigo la primera reacción desde el Casino. Dos socios 

proponen, en las páginas de FARO, que la ciudad haga el obsequio de un aeroplano al Ejército que lleve 

el nombre de Vigo para combatir en África. La iniciativa cuaja y culmina el 25 de octubre, en presencia 

del rey Alfonso XIII, con la entrega a la fuerza aérea del aeroplano "Vigo" , que pronto entrará en 

combate […] El Regimiento Murcia, con guarnición en Vigo, tuvo que trasladarse a África. Desgarra a 

madres, familiares y vecinos que fueran movilizados jóvenes vigueses, entre ellos hijos de destacados 

empresarios, de apellido Massó, Sensat, Curbera, Alonso Lamberti. También son de la partida hijos de 

conocidas familias pontevedresas, como Valentín Paz Andrade. En otros tiempos, los vástagos de la alta 

burguesía se libraban de los cupos del Ejército con el pago de cuotas, pero esa práctica ha 

desaparecido. Y el Rif es una ratonera…”. 

Docto 7: Manifesto da Federación Patronal de Cataluña, Barcelona, 14 de setembro de 1920. 
“Ante a nova campaña de atentados que ven reproducíndose co salvaxismo peculiar dos seus autores, 

cremos indispensable chamar a atención dos nosos compañeiros, para evitar as tristes consecuencias 

que en parecidas ocasións tivemos que lamentar ... Quedou demostrada a indefensión en que vivimos. O 

Goberno actual, como o anterior (e seguramente como os que lle acontezan nestas quendas máis ou 

menos pacíficas), permanece cruzado de brazos ante problema tan pavoroso... Mentres esas 

devastadoras consecuencias da política ofrecen o espectáculo do crime a diario e a impunidade dos 

seus autores, mentres a masa obreira vese igualmente indefensa e coaccionada polo terror...”. 

Docto. 8. O xeneral Primo de Rivera xustifica o golpe de Estado (setembro de 1923). 
“Españois: Chegou para nós o momento máis temido que esperado... de atender o clamoroso 

requirimento de cantos amando á Patria non ven para ela outra salvación que liberala dos profesionais 

da política, dos homes que por unha ou outra razón nos ofrecen o cadro de desventuras e inmoralidades 

que comezaron o ano 98 e ameazan a España cun próximo fin tráxico e deshonroso. A mesta rede da 

política de concupiscencias colleu nas súas mallas, secuestrándoa, ata a vontade real... 

Agora imos recabar todas as responsabilidades e gobernar nós ou homes civís da nosa moral e doutrina. 

Non temos que xustificar o noso acto, que o pobo san demanda e impón. Asasinatos... Atracos, 

depreciación da moeda... Rastreiras intrigas políticas tomando por pretexto a traxedia de Marrocos... 

Precaria e ruinosa a producción agrícola e industrial, impune propaganda comunista, impiedade e 

incultura, xustiza influída pola política, descarada propaganda separatista... Non vimos chorar mágoas e 

vergoñas, senón poñerlles pronto radical remedio, para o que requirimos o concurso de todos os bos 

cidadáns... Constituirase en Madrid un Directorio Militar provisorio encargado de manter a orde pública”. 

Docto 9: extraído da entrevista a Lourenzo Fernández Prieto (Catedrático de H Contemporánea da 

USC) en Tempos Novos, nº 201, II-2014, paxs. 32-41. 

“No 1923 Primo de Rivera da, <<constitucionalmente>>, un golpe de estado, no ciclo que se da en toda 

Europa despois da primeira guerra mundial. O Rei, a Lliga Catalana e demais empresarios consideraban 

que a situación era insostible e había que parar as folgas o mesmo que estaba pasando en Portugal, 

Alemania ou Italia. Había medo á revolución soviética de 1917 e, ao final, prodúcese un golpe de estado 

incruento e unha ditadura que, se a comparamos coa de Franco, foi un xogo de nenos”. 

